
Dieđut bearráigeahču 
oktavuođas

Don oaččut dán diehtojuohkinčállosa danne go Biebmobearráigeahčču áigu dárkkistit du 
doaimma. Dás mii čilget manne mii boahtit, movt bearráigeahčču čađahuvvo, ja makkár  
vuoigatvuođat ja geatnegasvuođat dus leat bearráigeahču vuolde ja maŋŋel. 

MANNE BOAHTÁ BIEBMOBEARRÁIGEAHČČU
DÁRKKISTIT DU DOAIMMA?
Biebmobearráigeahčču dárkkista čuvvojuvvojitgo njuolggadusat 
mat gusket dáidda gálvvuide ja doaimmaide:  
• borramušgálvvuid buvttadeapmi ja vuovdin, 

dás maiddái čáhce- ja borramušlassibuktagiid 
• elliiddoallu, dása gullet maiddái guolit ja 

priváhta viessoeallit 
• lassibuktagiid gieđahallan
• šattut
• kosmetihkka ja rumašdikšobuktagat
• šibitdoaktárat ja eará elliiddivššárat
• dálkasiid vuovdin eará sajiin go apotehkain

Son geas lea ovddasvástádus dákkár doaimmain, lea geatne-
gas fuolahit ahte njuolggadusat čuvvojuvvojit.

Mii sáhttit čađahit bearráigeahču dárkkistan dihte ahte don 
čuovut njuolggadusaid mat gusket du doibmii. Dábálaš bear-
ráigeahčču lea ahte mii fitnat geahččame.

Duogážin dasa go mii dárkkistit du doaimma sáhttá leat 
dábálaš bearráigeahčču, ovdalaš bearráigeahču čuovvoleapmi 
dahje ahte soamis lea dieđihan juoidá.

DÁBÁLAČČAT II DIEĐIHUVVO 
BEARRÁIGEAHČČU OVDDALGIHTII 
Bearráigeahčču galgá dábálaččat čađahuvvot almmá ovddalgihtii 
dieđiheami haga. Dat lea danne vai mii oažžut duohta gova das 
movt don beaivválaččat čuovut njuolggadusaid.

MII MUITALIT GEAT MII LEAT, MANNE MII 
BOAHTIT JA MAID ÁIGUT DÁRKKISTIT
Dárkkisteaddji galgá álggos čájehit Biebmobearráigeahču le-
gitimašuvdnakoartta, muitalit manne mii boahtit ja maid áigut 
dárkkistit. Son galgá muitalit dutnje mii vuoigatvuođaid mis lea 
dárkkistit du doaimma jus don it dieđe dan ovdalaččas.

Dus lea vuoigatvuohta ieš válljet soapmása fárrui jus it hálit 
leat akto Biebmobearráigeahču dárkkisteddjiin. Dat olmmoš 
ferte boahtit báikái oalle jođánit vai dárkkisteapmi ii dárbbaš 
maŋiduvvot. Biebmobearráigeahčču mearrida man guhká lea 
dohkálaš vuordit.

DUS LEA VUOIGATVUOHTA VÁIDIT DAN AHTE
DÁRKKISTEAPMI ČAĐAHUVVO 
Jus don oaivvildat ahte dárkkisteapmi ii galgga čađahuvvot, 
de sáhttát dastán ja dakkaviđe váidit njálmmálaččat dahje 
čálalaččat. Jus don geas lea doaimma ovddasvástádus it lean 
ieš das, de sáhtát liikká váidit. Dalle fertet váidit farggamusat 
ja maŋemustá golmma beaivvi sisa.

Dárkkisteaddji mearrida lea go dárbbašlaš čađahit bear-
ráigeahču das ja dalle. Eanas háviid čađahuvvo dat. 

Jus dárkkisteaddji lea du mielas láhtten moaittehahtti láhkái, 
de sáhtát dan dieđihit midjiide «Varsle oss» bokte mattilsynet.
no neahttasiiddus.

DUS LEA GEATNEGASVUOHTA LÁHČIT DILI
Dus lea geatnegasvuohta láhčit dili dasa ahte dárkkisteapmi 
sáhttá čađahuvvot ulbmila mielde. Dat mearkkaša ahte go 
Biebmobearráigeahčču boahtá dárkkistit, de fertet don almmá 
makkárge hehttehusaid haga luoitit dárkkisteaddji báikkiide ja 
lanjaide gos don doaimmahat dan maidda gusket njuolggadusat 
maid mii bearráigeahččat. 

Dus lea maid geatnegasvuohta addit Biebmobearráigehččui 
relevánta dieđuid. Dasa lassin sáhttit mii gohččut du veahkehit 
jus áigut iskosiid váldit.

BIEBMOBEARRÁIGEAHČČU GALGÁ 
DOKUMENTERET DÁRKKISTEAMI 
Biebmobearráigeahču dárkkisteaddji galgá dokumenteret dan 
maid gávnnaha. Danne lea dárkkisteaddjis vuoigatvuohta čállit, 
govvet ja filbmet. Dat sihkkarastá du vuoigatvuođa diehtit 
maid mii atnit iežamet mearrádusaid vuođđun, ja ahte dat 
sáhttet rievdaduvvot vejolaš váidda- ja diggeášši olis.

Maŋŋel dárkkisteami galgá dárkkisteaddji ovttas duinna 
geahčadit dan maid lea gávnnahan ja muitalit dutnje mii  
viidáseappot dáhpáhuvvá.

ČUOVVOLEAPMI MAŊŊEL DÁRKKISTEAPMI 
Jus eat gávnna makkárge rihkkumiid, de oaččut reivve mas  
dat dieđihuvvo. 

Jus mii árvvoštallat ahte njuolggadusat leat rihkkojuvvon, de 
oaččut reivve mas mii čilget maid leat oaidnán dárkkisteamis 
ja addit dutnje ovddalgihtii dieđu ahte mii árvvoštallat dahkat 
mearrádusa ahte don fertet njulget dan mii ii leat ortnegis. Don 
oaččut áigemeari vástidit dán reivve vai sáhtát njulget vejolaš 
boasttuvuođaid reivves ja buktit iežat oaivila áššis. Jus leat 
ovddalgihtii dieđiheami vuođul juo njulgen dan mii lea  
cuiggoduvvon, de fertet midjiide dieđihit dan.

Go vástidanáigemearri lea dievvan, de árvvoštallá Biebmobear- 
ráigeahčču du vástádusa jus leat vástidan. Dalle oaččut ođđa 
reivve man bokte mii juogo loahpahit ášši dahje dieđihit dutnje 
ahte mii leat dahkan mearrádusa dan birra maid don fertet njulget.

Jus lea hoahppu njulget juoidá mii lea boastut, de mii eat 
dárbbaš ovddalgihtii dieđihit mearrádusa birra. Dalle oaččut 
dasttánaga hoahppumearrádusa njuolga dárkkisteaddjis.
Don fertet čuovvut Biebmobearráigeahču mearrádusa dihto 
áigemeari sisa ja dieđihit midjiide go buot lea ortnegis. Jus 
it doahttal mearrádusa, de lea Biebmobearráigeahčus váldi 
geavahit garraset váikkuhan-doaimmaid.

Don sáhtát váidit Biebmobearráigeahču mearrádusa. 
Dábálaččat lea dus vuoigatvuohta oaidnit ášši dokumeanttaid.

DIVAT
Jus biebmobearráigeahčču oaivvilda ahte lea dárbbašlaš 
čađahit ođđa bearráigeahču dárkkistit ahte don leat čuvvon 
mearrádusa, de fertet máksit divada. Soames áššesurggiin 
sáhttá luvvejuvvot máksimis.

VÁLDDE OKTAVUOĐA JUS HÁLIIDAT 
EAMBBO DIEĐUID
Dus lea vuoigatvuohta oažžut rávvagiid njuolggadusaid ja  
áššegieđahallama birra. Dat mearkkaša ahte don sáhtát 
gáibidit diehtit guđet njuolggadusat gusket du doibmii, gos daid 
gávdná ja movt dieid njuolggadusaid galgá ipmirdit. Dus lea 
maid vuoigatvuohta diehtit movt du ášši meannuduvvo ja  
makkár vuoigatvuođat dus leat.

Gulahallandieđuid gávnnat mattilsynet.no neahttasiidduin 
dahje telefovnna bokte 22 40 00 00

Gávnnat eambbo dieđuid iešguđetge temásiidduin  
neahttabáikkis mattilsynet.no.


